
10-15-noyabr kunlari mamla
katimiz boylab BAGRIKENGLIK 
HAFTALIGI otkazildi.

"Xalqaro bag'rikenglik kuni" munosa-
bati bilan oʻtkazilayotgan "Bag'rikenglik 
haftaligi" doirasida tumandagi barcha 
ta'lim muassasalarida ushbu mavzuda 
ma‘naviy-ma‘rifiy tadbirlar tashkil etildi.

“ЯНГИ ¤ЗБЕКИСТОН –

ЯШИЛ МАКОНДА
БИРГА ЯШАЙЛИК!”

(Давоми 8-саҳифада)

Давлатимиз раҳбар ташаббуси билан амалга оширила-
ётган “Яшил макон” лойиҳаси бугунги кунда  том маънода 
умуммиллий ҳаракат тусини олди. Президентимиз  томо-
нидан жорий йилнинг  26 сентябрида ўтказилган видео-
селектор йиғилишида кўчат экиш ишларини куз фаслида 
янада кенгайтириш зарурлиги таъкидланиб, устувор ва-
зифалар белгилаб берилди.Ушбу ташаббус доирасида 
“Яшил макон” умуммиллий лойиҳасини амалга ошириш 

бўйича  туманимиз фаоллари, депутатлар,нуронийлар,хо-
тин-қизлар ва фаол ёшлар вакиллари  туман аҳлига муро-
жаат билан чиқдилар.  Ҳозирда туман  бўйлаб ушбу лойи
ҳа доирасида кузги кўчат экиш мавсуми қизғин давом 
этмоқда. Жараённи янада жонлантириш мақсадида“Дол-
зарб бир ойлик” акцияси ҳамда 8–9 ноябрь кунлари катта 
ҳашар ташкил этилди.Ҳашарда туман ҳокимлиги, барча 
корхона ва ташкилотлар жамоалари фаол қатнашдилар.

Тумандаги мухташам “Нурҳаёт” 
кошонасига тизимда фаолият олиб 
бораётган соҳа фидойилари жамул­
жам бўлдилар. Тадбирда сўз олган 
туман ҳокими Эркин Рустамов аҳо­
ли саломатлиги йўлида сидқидил­
дан меҳнат қилаётган тиббиёт хо­
димларини касб байрамлари билан 
самимий муборакбод этди. Ўзбеки­
стон Республикаси Президентининг 
тиббиёт ходимларига йўллаган 
байрам табригини ўқиб эшиттирди. 

Шундан сўнг соҳанинг бир қан­

ча фидойиларига 
мақтов ёрлиғи ва 
эсдалик совғала­
ри тантанали ра­
вишда топширил­
ди.

Тўкин дастур­
хон атрофида суҳбатлар қизиган­
дан-қизиди. Санъат соҳасидаги 
иқтидорларини намойиш этган тиб­
биёт ходимларининг чиқишлари 
барчага манзур бўлди.

– Бир умр туман шошилинч тез 
тиббий ёрдам бўлимида меҳнат 
қилиб келаяпман, – дейди олий 
тоифали шифокор Файзулла 
Эшонхўжаев. – Меҳнатларим ту­
ман ҳокимлиги томонидан муно­
сиб баҳоланиб, эътироф этилга­
нимдан бошим кўкка етди. Аввало, 

элнинг дуоси, раҳбариятнинг қўл­
лаб-қувватлаши, қолаверса, соҳа­
да яратилган яхши шарт-шароит
лар биз шифокорларни янада 
ғайрат билан ишлашга чорлайве­
ради. Осмонимиз тинч, халқимиз 
соғ-омон бўлсин. Шунингдек, ту­
ман Истеъмолчилар ҳуқуқларини 
ҳимоя қилиш жамияти томонидан 
ташкил этилган мақтов ёрлиқла­
рию эсдалик совғаларини олган 
ўн нафар фидойиларнинг бошла­
ри кўкка етди.

Туман Маданият бўлимининг 
хушовоз хонандалари, Равшан 
Комилов сингари эл суйган, таниқ­
ли санъаткорлар томонидан ижро 
этилган куй-қўшиқлар барчага бай­
рам кайфиятини улашди. 

Дилбар ШАРИПОВА.

UMUMMILLIY 
BIRDAMLIK

Xususan, har haftaning birinchi kuni 
maktablarda oʻtkaziladigan Kelajak soa­
ti mavzusi ham "Bag'rikenglik deb ataldi. 
Tolerantlik – bu bag'rikenglik demakdir.  
Ya'ni boshqalarni hurmat qilish, ularning 
fikri, tili, dini yoki urf-odatlari biznikidan 
farq qilsa ham ular bilan do'stona muno
sabatda bo'lish kerakligi haqida o'quvchi­
larga tushuncha berildi, suhbatlar o'tkazildi. 
Mehr-oqibat haqidagi videolavhadan esa 
yoshlar ancha  ibrat oldilar

Tuman Ixtisoslashtirilgan maktabi­
da ham  “Bag‘rikenglik” mavzusida ochiq 
darslar tashkil etildi.Dars davomida oʻquv
chilar insonlar o‘rtasida hurmat, mehr-oqi­
bat va do‘stlik kabi qadriyatlarning ahami­
yatini tushunib yetishdi. 

O‘zbekiston – turli millat va elatlar 
tinch-totuv yashayotgan, bag‘rikeng bir­
damlik mamlakati!

Nasiba UBAYDULLAYEVA.

САЛОМАТЛИК ПОСБОНЛАРИ ШАРАФЛАНДИ

ТУМАН КЕНГАШИ СЕССИЯСИ

Ноябрь ойининг иккинчи якшанбаси 
юртимизда Тиббиёт ходимлари куни си-
фатида эътироф этилган бўлиб, ҳар йили 
мазкур кун катта байрам сифатида нишон-
ланади. Бу йил ҳам барча ерда бўлгани 
сингари туманимизда ҳам тиббиётчилар 
куни муносиб байрам қилинди.

Кун тартибига мувофиқ сессия­
да Зангиота тумани ҳокими Эркин 
Рустамовнинг 2023-2025 йилларда 
туманни ижтимоий-иқтисодий ривож
лантириш борасида амалга оширил­
ган ишлар таҳлили ҳамда келгусидаги 
устувор вазифалар юзасидан муро­
жаати тингланди.

Туман ҳокими тақдим этган му­
рожаат кенг қамровли бўлиб, унда 
туманнинг ижтимоий-иқтисодий са­
лоҳиятини янада ошириш, аҳоли 
фаровонлигини ва соҳалар ривожи­
ни такомиллаштириш, ҳудудларда 
“маҳаллабай” ишлаш тизимини ама­
лиётга янада изчил татбиқ этиш, тад­
биркорликни ривожлантириш билан 
туманни ишсизлик ва жиноятдан ҳоли 
ҳудудга айлантириш мақсади таъкид­
ланди.

– Хабарингиз бор, мамлакатимиз 
тараққиётига қаратилган “Ўзбекис
тон – 2030” стратегияси доирасида 
ҳудудларни комплекс ривожланти­
риш, аҳоли фаровонлигини ошириш 
ва замонавий инфратузилмалар яра­
тиш бўйича тизимли ишлар амалга 
оширилмоқда, – деди туман раҳбари 
ўз маърузасида. – Зангиота туманида 
ҳам ушбу стратегия доирасида ижти­
моий-иқтисодий ривожланишнинг 
барча йўналишларида сезиларли на­
тижаларга эришилмоқда.

Туманда ҳар бир маҳалла, ташки­
лот, ижтимоий соҳа объектлари, тад­
биркорларнинг тизимли муаммолари 
ўрганилиб, қўшимча захира ва имко­
ниятларни ишга солиш юзасидан те­
гишли чоралар кўрилмоқда.

Жумладан, охирги уч йилда тума­

нимизда саноат маҳсулотлари 1,8 ба­
робар, хизмат кўрсатиш 1,6 баробар, 
қурилиш ишлари 1,3 баробар, қишлоқ 
хўжалиги маҳсулотлари етиштириш 
эса 1,2 баробар ўсди.

Ҳурматли Юртбошимиз хорижий 
давлатлар билан ҳамкорлик қилиш ва 
музокаралар олиб бориш учун барча 
имкониятларни яратиб берганлар. 
Бундан фойдаланган ҳолда сўнгги 
уч йилда хорижий инвестицияларни 
жалб қилишни 3,3 баробарга, маҳсу­
лотлар экспорти ҳажмини 1,7 баро­
барга оширишга эришдик.

Беш йил аввал аҳолининг 82 фои­
зи тоза ичимлик суви билан таъмин­
ланган бўлса, бугуни кунда бу кўр­
саткич 92 фоизга, табиий газ билан 
таъмилаш даражаси 87,5 фоизни 
ташкил этган бўлса, бугунги кунда бу 
кўрсаткич 100 фоизга етди.

Эришилган натижалар ҳисобига 
солиқ тушумларини кўпайтириш, ин­
фратузилмалар билан боғлиқ муам­
моларни бартараф қилиш, аҳолини 
даромадли меҳнат билан бандлиги­
ни таъминлаш ҳамда камбағалликни 
қисқартириш имкони бўлмоқда... Эри­
шилган ютуқлар ўзимизники, лекин 

йўл қўйилган камчиликлардан ҳам кўз 
юмиб бўлмайди. 

Э. Рустамов мавжуд шарт-ша
роит ва имкониятлардан келиб чиқиб, 
салоҳият ва натижадорлик бўлма­
ётган бир қатор соҳалар бўйича таҳ­
лилий-танқидий фикрлар билдирди. 
Йўл қўйилган камчилик ва хатолар­
ни бартараф этиш чоралари юза­
сидан тегишли кўрсатмалар берди.
Туман раҳбари ўз мурожаатида ҳу­
дудларни ижтимоий-иқтисодий ри­
вожлантириш борасида оқсаётган 
жабҳаларга танқидий нуқтаи назарда 
тўхталар экан, уларни келтириб чиқа­
раётган омил ва камчиликларнинг 
олдини олиш, муаммоларга вақтида 
чора кўриш лозимлигига алоҳида тўх­
талди ҳамда Президентимиз белги­
лаб берган устувор вазифалар ижро­
сини туман миқёсида жадал, тизимли 
ва мукаммал бажарилиши юзасидан 
таклиф ва ташаббуслар билдирди.

Сессияда туман ҳокими тақдим эт­
ган мурожаат юзасидан депутатлар ўз 
фикр-мулоҳазаларини билдирдилар.

Кун тартибидаги масала юзасидан 
тегишли қарорлар қабул қилинди.

Д. ШАРИПОВА.

VII чақириқ Халқ депутатлари 
туман Кенгашининг 20-сессияси 
бўлиб ўтди. Унда Халқ депутатла-
ри туман Кенгаши депутатлари, 
туман фаоллари, корхона ва таш-
килотлар раҳбарлари, ҳуқуқ-тарти-
бот идоралари, сиёсий партиялар 
вакиллари, маҳалла раислари, ҳо-
ким ёрдамчилари, ёшлар етакчи-
лари иштирок этишди.



Zangiota tumani prokurori 
Alisher Jo`rayevning tuman aholisiga

M U R O J A A T I
O‘G‘IRLIK  JINOYATLARINING  

OLDINI  OLISH – HAR  BIR  
FUQARONING  BURCHIDIR!

Zangiota tumani IIB boshlig'i 
Anvar Sultonovning tuman aholisiga

M U R O J A A T I

Assalomu alaykum, hurmatli 
tumanimiz aholisi!

O‘g‘irlik – eng ko‘p uchray­
digan mulkiy jinoyatlardan biridir. 
O‘g‘irlik – bu shaxsga tegishli 
mol-mulkni yashirin ravishda ta
lon-toroj qilishdir. Amaldagi Ji­
noyat kodeksining 169-moddasi­
ga ko‘ra, bunday harakat uchun:

yengil holatlarda jarima yoki 
axloq tuzatish ishlari;

og‘ir holatlarda esa ozodlikdan 
mahrum qilish jazosi belgilangan.

Tumanimizda o‘g‘irlik jinoyat­
larining aksariyati fuqarolarimiz
ning ehtiyotsizligi va xavfsizlik 
qoidalariga rioya qilmasligi sa­
babli sodir bo‘lmoqda.

Har birimiz o‘z mulkimizni as­
rashda mas’ul bo‘lishimiz zarur. 
O‘g‘irlik nafaqat mol-mulkka, balki 
insonning ruhiyatiga, ishonchiga 
ham zarar yetkazadi. Jabrlanuv
chida xavotir, qo‘rquv, jamiyatga 
nisbatan ishonchsizlik uyg‘otadi. 
Bu esa o‘z navbatida ma’naviy 

muhitning buzilishiga olib ke­
ladi.

Hurmatli vatandoshlar!
Tumanimizda o‘g‘irlik va 

boshqa jinoyatlarning oldini 
olish maqsadida:

mahallalarda “xavfsiz mu
hitni yaratish va huquqbu­
zarliklarning barvaqt oldini 
olish” bo‘yicha keng ko‘lamli 
ishlar olib borilmoqda;

huquqni muhofaza qiluvchi 
organlar tomonidan profilaktik 
ogohlantirish tadbirlari o‘tka­
zilmoqda;

aholi mulkini qo‘riqlash 
bo‘yicha texnik nazorat tizim­
lari joriy etilmoqda;

ayniqsa, “qizil toifa” mahal­
lalarda videokameralar va sun’iy 
intellekt tizimlari orqali nazorat 
kuchaytirilmoqda.

Ushbu turli jinoyatlarning oldi­
ni olish maqsadida, siz tumanimiz 
aholisidan:

ehtiyotkorlikni oshirishni, 
shaxsiy buyum va narsalarni qa­
rovsiz qoldirmaslikni, eng muhimi, 
avtomobillarni ochiq holatda 
qoldirmaslikni so‘rab qolaman.

Hurmatli tuman aholisi!
Jinoyatlarning oldini olish 

faqatgina huquq-tartibot organ­
larining vazifasi emas, bu – bar­
chamizning umumiy burchimizdir.

Ogohlik, hamjihatlik va faol 
fuqarolik pozitsiyasi orqali biz ji­
noyatchilikni kamaytira olamiz.

Aziz tumanimiz aholisi!
O‘g‘irlik jinoyatiga nisbatan 

murosasiz bo‘laylik, mulkimizni 
asraylik, farzandlarimizni halol 
mehnatga o‘rgataylik va jamiyati
mizda xavfsiz muhit yaratishga 
hissa qo‘shaylik!

Assalomu alaykum, hurmatli 
Zangiota tumani aholisi va meh-
monlari!

Muhtaram Prezidentimiz rahbar
ligida amalga oshirilayotgan islohotlar 
birgina maqsad sari – yaʼni xalqni rozi 
qilish va ularga yaqindan xizmat qi

lishga yo‘naltirilgan bo‘lib, ikki asosiy 
masalaga – tinchlik-xavfsizlik va fuqa­
rolarning salomatligiga alohida eʼtibor 
qaratilmoqda.

Jinoyatchilikni “mahallabay” jilov
lash, aholining kunlik ijtimoiy-maishiy 
muammolarini “fuqarobay” hal etish 
borasida yangicha ishlash tizimi 
yaratildi.

Shulardan kelib chiqib, joriy yil
ning o‘tgan 10 oyi mobaynida tuman 
hududida huquqbuzarliklarni barvaqt 
profilaktika qilish bo‘yicha bir qator 
tadbirlar amalga oshirildi.

Bugun biz sizlarni hammamiz 
uchun muhim bo‘lgan masala – 
kiberxavfsizlik va internetdagi firib­
garliklardan himoyalanish haqida og­
ohlantirmoqchimiz. So‘nggi yillarda 
internet hayotimizning ajralmas qismi­
ga aylandi. Ijtimoiy tarmoqlar, onlayn 
to‘lovlar, elektron xizmatlar – bular
ning barchasi bizga qulaylik yaratadi.

Ammo afsuski, shu qulayliklardan 
kiberjinoyatchilar – internet orqali firib­
garlik bilan shug‘ullanadigan shaxslar 
ham foydalanmoqda. Ular turli yo‘llar 
bilan fuqarolarning shaxsiy maʼlumot
larini, plastik karta raqamlarini yoki 
parollarini qo‘lga kiritishga harakat 
qiladilar.

Kiberjinoyat – kompyuter va tar­
moqdan foydalanilgan holda sodir eti­
ladigan jinoyat turidir.

Kiberjinoyat kimningdir xavfsizligi 
va moliyaviy holatiga zarar yetka­
zish maqsadida sodir etiladi. Max­
fiy maʼlumotlar qonuniy tarzda hi­
moyalangan hollarda sodir etiluvchi 
kiberjinoyatlar bilan bog‘liq ko‘pgina 
jinoyatlar mavjud.

Xalqaro miqyosda hukumat va no­
davlat subyektlar ham kiberjinoyatlar, 
jumladan josuslik, moliyaviy o‘g‘irlik 
va boshqa transchegaraviy jinoyatlar 
bilan shug‘ullanadi. 

Xalqaro chegaralarni kesib o‘tadi­
gan va kamida bitta milliy davlatning 
xatti-harakatlarini o‘z ichiga olgan 
kiberjinoyatlar baʼzan kiberurush deb 
ataladi. Uorren Baffet kiberjinoyat­
ni “insoniyatning birinchi raqamli 
muammosi” deb taʼriflaydi va “insoni­
yat uchun real xavf tug‘diradi” deb 
qayd etgan.

Masalan:
Soxta “bank xabarlari” yoki “pul 

yutug‘i” haqidagi SMS va xabarlar 
yuborishadi;

Sizni tanish odam sifatida alda­
gan holda, kartangizga “pul o‘tkazish 
uchun raqamingizni berasizmi?” deb 
yozishadi;

Ish yoki grant taklif qilgandek 
ko‘rsatib, sizdan to‘lov so‘rashadi.

Shuning uchun, hurmatli fuqa-
rolar:

Hech qachon begona havolalarga 
kirmang va nomaʼlum fayllarni yuklab 
olmang.

Parollaringizni hech kimga ber­
mang, hattoki yaqin insonlaringizga 
ham.

Bank kartangizdagi raqam va 
SMS kodlarni faqat o‘zingiz bilishingiz 
kerak.

Agar shubhali holatga duch kel­
sangiz, darhol “102” yoki “112” qisqa 
raqamlariga xabar bering.

Bolalaringiz va yaqinlaringizni in­
ternetdagi xavflardan ogohlantiring.

Eslab qoling: kiberxavfsizlik – bu 
faqat texnik masala emas; bu har 
birimizning hushyorligimiz va masʼuli­
yatimizdir.

Автомашинада бўлган 
Х.О.нинг хорижга чиқиш пас
порти, “қора белбоғ соҳи­
бини” тасдиқловчи гувоҳно­
маси, қора рангли чармдан 

ишланган эркаклар ҳамёни 
ва унинг ичида бўлган бир 
дона 100 АҚШ доллари пул 
маблағлари, бир дона виза 
банк пластик картасини ҳам 

ўғирлик йўли билан олади ва 
номаълум томонга яширина­
ди.

Лекин у узоққа боролмади. 
Ғ.Р. автомашинани пойтахт­

нинг Шайхонтоҳур тумани, 
“Камолон” маҳалласида ҳай­
даб кетаётганида рул бошқа­
рувини эплай олмай йўл чети­
га чиқиб кетиб, йўл-транспорт 
ҳодисаси содир этганида қўл­
га тушди.

Ғ.Р. Ўзбекистон Респуб
ликаси ЖКнинг 267-модда­
си 1-қисмида, ўғирлик, яъни 
ўзганинг мол-мулкини яши­
рин равишда талон-торож 
қилишда ифодаланган ҳа­
ракатлари билан Ўзбекис
тон Республикаси ЖКнинг 
169-моддаси 1-қисмида 

ҳамда паспорт ёки бошқа 
муҳим шахсий ҳужжатлар­
ни қонунга хилоф равишда 
эгаллашда ифодаланган ҳа
ракатлари билан Ўзбекис
тон Республикаси ЖКнинг 
227-моддаси 2-қисми “а” 
бандида назарда тутилган 
жиноятларни содир этган.

44 ёшида ҳам “ақли кирма­
ган” Ғ.Р. энди одил суд олдида 
жавоб беради. 

Х.ЎРИНОВ,
туман ИИБ ҳузуридаги 

Тергов бўлими 
терговчиси.

ЖИНОЯТГА  ЕТАКЛАГАН  МАСТЛИК

Инсон ва қонун

Самарқанд вилоятида яшовчи Ғ.Р. жорий йилнинг 4 сентябрь куни соат 
0230 ларда маст ҳолда “Обод Тўқимачи” маҳалласининг боғдорчилик-узум-
чилик ширкатидаги уйларнинг бирида истиқомат қилувчи Х.О.га ишончно-
ма орқали тегишли бўлган “Chevrolet Cobalt” русумли автомашинасининг 
ҳайдовчи томон чап эшиги ойнасини ғишт бўлаги билан уриб синдириб, 
автомашина эшигини очиб, калитлар ўз ўрнида қолдирилгандан фойдала-
ниб, автомашинани олиб қочади.

Шундай замонавий, ўз 
устида тинмай ишлайдиган, 
касбига садоқатли устозлар­
дан бири – Зангиота тумани 
ихтисослаштирилган макта­
би информатика, робототех­
ника ва сунъий интеллект 
фани ўқитувчиси Марҳабо 
Ибрагимовадир. У 2023 йил­
дан буён мазкур масканда 
фаолият юритиб келмоқда. 
Меҳнат стажи 12 йилни таш­
кил этади. Ёш бўлишига қа­
рамасдан, у ўзининг илғор 
педагогик ёндашуви, иннова­
цион фикрлаши ва янгиликка 
интилиши билан ҳамкасбла­
рига ибрат бўлаётган ўқитув­
чилардандир.

Марҳабо Ибрагимова – на­
фақат ўз дарсларини замона­
вий ахборот технологиялари­
дан фойдаланган ҳолда олиб 
боради, ўқувчиларнинг ижод­
корлик салоҳиятини очиш, 
уларни илмга, ихтирочиликка 
ва янгилик яратишга ундайди. 
У ўқувчиларда робототехни­

ка ва сунъий интеллектга қи­
зиқишни уйғотиш орқали бир 
қанча амалий лойиҳаларни 
ҳаётга татбиқ этди. Улардан 
“Ақлли ҳасса” (кўзи ожизлар 
учун), “Ақлли уй” каби ихтиро­
лар алоҳида эътиборга лойиқ.

2023 йилда Ўзбекистон 
Республикаси Мактабгача 
ва мактаб таълими вазирли­
ги ҳамда Олий таълим, фан 
ва инновациялар вазирлиги 
ҳамкорлигида АМИТИ уни­
верситетида ташкил этилган 
“AMITY AI, IoT, Robotics course” 
дастурини муваффақиятли 
тамомлаб, сертификатни қўл­
га киритди. Шу йили у “Google 
Certified Educator” халқаро сер­
тификатига ҳам эга бўлди.

Марҳабо Ибрагимова бу 
борада шундай дейди:

“Ҳозирда ўз устида ишлай­
диган ўқитувчиларга яратилган 
шароит ва рағбатлантириш
лар етарлича. Энг муҳими, 
меҳнат қадрланмоқда. Халқа­
ро сертификатларни қўлга ки­

ритган, ўз малакасини ошириб 
бораётган устозлар бугун 1000 
долларгача ойлик маош олиш 
имкониятига эга. Бу каби сер­
тификатлар нафақат билим­
ларимизни оширади, балки 
дарс жараёнини янада сама­
рали, тушунарли ва қизиқарли 
олиб боришга ёрдам беради.”

Марҳабо Ибрагимова 
бошчилигидаги ўқувчилар 
мактаб, республика миқёси­
даги турли танлов ва олимпи­
адаларда ҳам фаол иштирок 
этиб, ютуқларга эришмоқда­
лар. Жумладан, 2024–2025 
ўқув йилида 11-синф ўқувчи­
лари Ж.Умаров ва И.Икромов­
лар “Robo-Codding” олимпиа
дасининг вилоят босқичида 
3-ўринни эгалладилар. Бу 
натижалар устознинг юксак 
масъулият ва касбий маҳора­
тини яққол намоён этади.

Марҳабо Ибра­
гимова 2023–2024 
ўқув йиллари да­
вомида “Amity 
University” томони­
дан ташкил этил­
ган “Hackathon” 
м у с о ба қ а с и д а , 
“ R o b b o - F e s t ” 
р о б от от ех н и к а 
ф е с т и в а л и д а , 
шунингдек, пой­
тахтда ўтказил­
ган “Maker Faire” 
халқаро фестива­

лида ўқувчилари билан бир­
галикда фаол иштирок этди. 
У бу жараёнларда ёшлар­
нинг технологик тафаккури­
ни ривожлантириш, уларни 
жамоавий ишлашга ўргатиш, 
ижодий ғояларни амалиётда 
синовдан ўтказишга алоҳида 
эътибор қаратади.

Устознинг фаолияти би­
лан танишар эканмиз, унинг 
касб танлашида оила муҳи­
тининг ҳам катта ўрни борли­
гини билиш мумкин. “Биринчи 
устозим – дадам. 1998 йилда, 
3-синфда ўқиб юрган пай­
тимда, мени компьютер кур­
сларига олиб борган эдилар,” 
– дейди Марҳабо Ибрагимо­
ва. Шунингдек, бобоси Ал­
лаберган Ибрагимов ҳам ўз 
даврининг таниқли матема­
тика фани ўқитувчиси бўлган. 

Унинг шогирдлари устозини 
чуқур ҳурмат қилган, айнан 
шу меҳр ва эҳтиром Марҳа­
бо Баҳадировнага ҳам илҳом 
манбаи бўлган.

– “Мен ўқувчиларимни хал- 
қаро майдонларда кўриш­
ни, уларнинг ғоялари орқали 
Ўзбекистон нуфузини оши­
ришни истайман. Шунингдек, 
янги халқаро сертификатлар 
олиш, таълимдаги инноваци­
он ёндашувларни ўзлаштириш 
устида тинмай ишлайман. Бу 
нафақат шахсий ютуқ, балки 
дарс жараёнини янада сама­
рали қилиш, ўқувчиларга дунё 
миқёсидаги билимни етказиш 
учун ҳам муҳимдир”, – дейди 
ижодкор ўқитувчи.

Бугун Марҳабо Ибрагимо­
ва билимли педагог, ёшлар 
орасида технологияга меҳр 
уйғотаётган, уларни ижод­
корликка ундаётган ҳақиқий 
фидойи ва замонавий устоз 
сифатида эътироф этилади. 

Яна бир гап. Яқинда 
Марҳабо Ибрагимова ўз их­
тиролари билан “Йил аёли-
2025” танловининг туман 
босқичида иштирок этди ва 
ғолибликни қўлга киритди. 
Устозга танловнинг кейинги 
босқичларидан ҳам муваф­
фақиятли ўтишида омад ти­
лаймиз.

Ирода АБДАЗИМОВА

Касб фидойилари

Ўзбекистонда сўнгги йилларда ўқитувчиларнинг меҳна-
тини қадрлаш, уларни моддий ва маънавий жиҳатдан 
қўллаб-қувватлаш масаласига алоҳида эътибор қаратил-
моқда. Устозлар жамият тараққиётининг таянчи, келажак 
авлодни баркамол инсон қилиб тарбиялашда энг муҳим 
ўрин тутади. Шу боис ўтган даврда ўқитувчиларнинг ой-
лик иш ҳақи билан бир қаторда, уларга 10 дан ортиқ тур-
ли устамалар жорий этилди. Бу эса фидойи устозларнинг 
меҳнатини янада рағбатлантиришга хизмат қилмоқда.

Aynan shu maqsadda “Yosh­
lar ishlari agentligi” hamda 
“O‘zbekiston yoshlar yetakchilarini 
qo‘llab-quvvatlash markazi” to­
monidan 2025-yil 3–8-noyabr kun­
lari Toshkent viloyatining Bo‘ston­
liq tumanida joylashgan “Yoshlar 
oromgohi”da “YETAKCHI CAMP” 
o‘quv seminari tashkil etildi.

Ushbu loyiha mamlakatimiz­
da faoliyat yuritayotgan yoshlar 
yetakchilarining bilim va salo­
hiyatini oshirish, ularni shaxsiy 
rivojlanish, zamonaviy boshqaruv, 
media savodxonlik, startap loyi
halar yaratish, psixologiya kabi 
yo‘nalishlarda zamonaviy ko‘nik­
malarga ega bo‘lishini ta’minlash­
ga qaratilgan. “Yetakchi Camp” 
– yoshlar uchun o‘z salohiyatini 
ochish, tarmoq (networking) yara
tish va yangi imkoniyatlarga yo‘l 
ochuvchi loyiha hisoblanadi.

O‘quv-seminarga respublika

ning barcha hududlaridan 4000 
dan ortiq yosh ariza topshirgan 
bo‘lib, ularning orasidan 5 bosqich­
li saralash jarayoni natijasida eng 
faol, tashabbuskor va bilimli 100 
nafar yosh birinchi mavsumda qat­
nashish imkoniga ega bo‘ldi.

Quvonarlisi, ushbu faxrli 
ishtirokchilar safida men – Zan­
giota tumanining yoshlar yetak­
chisi ham borligimdan faxrlandim. 
Seminar davomida turli hudud­
lardan kelgan faol yetakchilar 
bilan tajriba almashdik, mahal­
lalar miqyosida yoshlar bilan ish­
lashda samarali yondashuvlarni 
o‘rgandik.

Mashg‘ulotlar davomida psixo
logiya, shaxsiy rivojlanish, media 
va kommunikatsiya, boshqaruv, 
startaplar va loyihalarni amalga 
oshirish kabi mavzularda malakali 
mutaxassislar tomonidan trening
lar tashkil etildi.

Men ushbu seminar orqa­
li o‘z bilimimni yanada boyitdim, 
yangi g‘oya va tashabbuslarni re­
jalashtirdim. Endilikda o‘rgangan 
tajribamni tumandagi yoshlar ye­
takchilari bilan bo‘lishish, mahalla­
miz yoshlari uchun foydali tashab­
buslarni amalga oshirishni maqsad 
qilganman.

Seminar yakunida esa o‘qishni 
muvaffaqiyatli tamomlagan yetak­
chilarga maxsus sertifikatlar top­
shirildi.

Shu kunlarda “Yetakchi Camp” 
loyihasining keyingi bosqichi 
uchun saralash jarayoni boshlan­
gan bo‘lib, bu esa yoshlar uchun 
o‘z ustida ishlash, shaxsiy va kas­
biy jihatdan o‘sish, jamiyatda faol 
ijtimoiy pozitsiyani shakllantirish 
uchun yangi imkoniyat demakdir

Nizomiddin MUHIDDINOV,
"Shodlik" mahallasi yetakchisi, 

tuman Kengashi deputati

YETAKCHI CAMP –
YOSHLAR UCHUN KENG IMKONIYATLAR

Yoshlar siyosatini mahallalarda samarali tashkil 
etish, ularning ijtimoiy faolligini oshirish va Vatanga 
sadoqat ruhida tarbiyalash bugungi kunning dolzarb 
vazifalaridan biridir.

"¤³увчиларимни хал³аро майдонларда к´ришни истайман" –
дейди Марµабо Ибрагимова

Тадбирда тарбияла­
нувчилар, ота-оналар ва 
тарбиячилар фаол ишти­
рок этишди. Боғча ҳовлиси 
ранг-баранг сабзавотлар, 
мевалар, дон маҳсулотла­
ри, гуллар ҳамда миллий 
безаклар билан байрамо­
на безатилди. Болажонлар 
“Меҳнат қилган – роҳат 
топар”, “Ҳосил мўл бўл­
син” каби шиорлар остида 
саҳна чиқишларини на­
мойиш этишди, она табиат, 
меҳнатни улуғлаш ҳақи­
да шеърлар  ёд олишди, 

рақслар ижро этишди ва 
мевалардан тайёрланган 
турли композицияларни 
намойиш қилишди.

“Ушбу байрам орқали 
болаларни  меҳнатсевар­
ликка,  она табиатга меҳр­
ли бўлишга ундаш мақсад 
қилинган”,-дейди боғча му­
дираси Раҳбар Тожибоева.

Тадбир сўнгида фаол 
иштирок этган тарбиячи­
лар ҳамда болажонларга 
эсдалик совғалари топши­
рилди.
Умида АБДУҲАКИМОВА.

Тумандаги “Саъдия кидс” хусусий мактаб
гача таълим  ташкилотида “Ҳосил байрами” 
бўлиб ўтди.

ҲОСИЛ БАЙРАМИ

Шундай истеъдод эгалари 
орасида ёш, аммо ғайратли 
ва иқтидорли рассом Шаҳ­
ноза ҳам бор. У ҳозирда 17 
ёшда бўлиб, туманимизда­
ги 9-мактабда таҳсил олади. 
Рассомчилик билан болали­
гидан шуғулланиб келаётган 
Шаҳноза бугун ўзининг ноода­
тий истеъдоди – бир вақтнинг 
ўзида қўл ва оёқлари билан 
расм чизиш маҳорати билан 
ажралиб туради.

Шаҳноза бу санъат йўлига 
меҳр ва ишончни устозлари 
орқали топган. У шундай дей
ди: “Рассомчиликка бўлган 
меҳримни Феруза Нарзиева 
устозим янада оширганлар, 

бунга мен доим 
м и н н атд о р м а н . 
Мени расм чи­
зишнинг ҳақиқий 
сеҳрига ишонтир­
ган инсонлар – 
устозларим.”

Бугун Шаҳноза 
ўз ижод йўлида энг 
катта илҳом ман­
баи деб Шоҳрух 
Суюновни эъти­
роф этади. Айни 
унинг ижоди ёш 
рассомга катта руҳий туртки 
берган.

“Бир куни устозим Шоҳрух 
Суюновнинг ноодатий ус­
лубдаги портретларини ижти­

моий тармоқларда 
кўриб қолдим. Бу 
менга ғоят куч­
ли илҳом берди. 
Мен ҳам шу йўна­
лишда ўзимни си­
наб кўришга қарор 
қилдим. Аввалига 
қийин бўлди, чи­
зиқлар ўхшамас­
ди, лекин сабр ва 

ишонч билан давом этдим. 
Энди эса бу менинг ўз ус­
лубимга айланган,” – дейди 
Шаҳноза фахр билан.

Рассомчилик йўлида Шаҳ­
нозанинг меҳнати ва қатъия­
ти ўз самарасини бермоқда. 
У мактаб деворларига ҳам 
чиройли расмлар чизиб, мак­
таб муҳитига эстетик гўзал­
лик бахш этмоқда. Ёш рассом 
нафақат ўз устида мунтазам 
ишлайди, балки санъат орқа­
ли атрофдагиларга ижобий 
таъсир ўтказишни ҳам мақ­
сад қилган.“Мен учун расм 
чизиш – шунчаки қоғоз ва 
қалам эмас, бу менинг ички 
дунёим, ҳис-туйғуларимни 

ифода этиш йўли. Ҳар бир чи­
зиғимда орзуларим, қувончим 
ва дардим мужассам,” – дей­
ди у самимият билан.

Келажакда Шаҳноза ноо­
датий портрет жанрида чиз­
ган расмлари билан халқаро 
танловларда иштирок этиб, 
Ватанимизнинг номини юк­
салтиришни ният қилган. У, 
шунингдек, Зулфияхоним но­
мидаги Давлат мукофотини 
қўлга киритишни, ёшлар учун 
ўрнак ва илҳом манбаи бў­
лишни орзу қилади.

“Ижодкор бўлиш – бу 
фақат истеъдод эмас, бу жа­
сорат. Мен оддий нарсалар­
га ҳам бошқача нигоҳ билан 
қарашни, ҳар бир ранг орқа­
ли ҳаётни ҳис қилишни яхши 
кўраман,” – дейди ёш рассом.

Шаҳнозанинг сўзлари, 
меҳнати ва орзулари шундан 
далолат берадики, ҳақиқий 
санъат инсон қалбида яшай­
ди. Рассомчилик унинг учун 
нафақат машғулот, балки ҳаёт 
маъносига айланган. 

Ирода АБДАЗИМОВА

Is gazi nima o`zi? Is gazi 
rangsiz, ta`msiz, hidsiz zaharli 
birikma hisoblanadi. Shamol
latish tizimi yaxshi ishlamay­
digan organik moddalar ishlab 
chiqariladigan korxonalar, av­
toturargohlar, yangi bo`yalgan 
va shamollatilmagan xonalar, 
uy sharoitida dudburonlarning 
tozalanmasligi natijasida tabiiy 
gazning yonishi to`silib, to`liq 

yonmasligi oqibatida is gazi 
yuzaga keladi. Uning eng kam 
miqdori ham insonlarni za­
harlashga yetarli bo`ladi. 

Xona sharoitida uyqu bosi­
shi, bosh og`rig`i, loxas bo`lish 
holatlari is gazidan zaharla
nishning birinchi alomati 
hisoblanadi.

Zangiota tumani Favqu­
lodda vaziyatlar bo`limi xo­

dimlari tomonidan “mahalla­
bay, ko`chabay, xonadonbay” 
tamoyili asosida is gazidan za­
harlanishning oldini olish maq
sadida tuman xududidagi 60 
ta mahallada joylashgan 729 
ta ko`chada fuqarolar bilan 
suhbatlashildi, 35 ming 727 ta 
xonadonda profilaktik tushun
tirish ishlari olib borildi. Ho­
zirda profilaktik ishlar davom 
ettirilmoqda.

Asomiddin TOSHBOYEV,
tuman FVB Profilaktika va 

nazorat bo`linmasi 
katta inspektori.

Рассомчилик – бу сабр, дид, тасаввур ва 
юракнинг уйғунлигидан туғиладиган санъат-
дир. Бу қобилият инсонни бошқалардан ажра-
тиб турадиган, унга дунёни ўз нигоҳи билан 
кўриш имконини берадиган ноёб неъматдир. 
Рассомчилик қобилиятига эга инсонлар ҳар 
бир нарса ортида гўзалликни кўради, оддий 
манзарадан ҳам санъат асари яратади.

РЕКЛАМАЛАР Т¤¢РИ 
¡ЗИЛАЯПТИМИ?

Реклама бугунги замон ҳаётининг ажралмас 
қисмига айланган, у нафақат маҳсулотни танита-
ди, балки инсонларнинг ҳаёт тарзига ҳам таъсир 
кўрсатади. Шунинг учун ҳам реклама тўғри, ҳалол 
ва фойдали маълумот беришга хизмат қилиши ке-
рак. Бу сафарги тадбиримиз шунга бағишланди.

Маълумки, жамияти­
миз томонидан мунтазам 
равишда жамоатчилик на­
зорати тартибида монито­
ринг ва амалдаги қонунлар 
ҳамда норматив ҳуқуқий 
ҳужжатларни жамоатчилик­
ка тарғиб қилишда тадбир­
лар ўтказиб келинмоқда. 
Жумладан, туманимиздаги 
савдо ва хизмат кўрсатиш 
соҳаларида фаолият юри­
тувчи ҳамда ишлаб чиқа­
риш саноатлари субъектла­
ри томонидан реклама ва 
баннерлар, пешлавҳалар 
ўрнатишда “Реклама тўғри­
сида”ги қонун талабларига 
мос равишдалиги ўрганил­
мокда.

Унга кўра, Ўзбекистон 
Республикаси ҳудудида рек­

лама Ўзбекистон Республи­
касининг Давлат тилида 
тарқатилади. Реклама маз­
мунининг бошқа тилларда­
ги таржимаси матни унинг 
Ўзбекистон Республикаси 
давлат тилидаги асосий 
маъносини бузиб кўрсат­
маслиги керак. Ташқи рек

лама орқали жойлашти­
риладиган рекламанинг 
бошқа тиллардаги таржи­
маси матни Ўзбекистон 
Республикаси давлат ти­
лидаги реклама матнининг 
пастки қисмида горизонтал 
ҳолда жойлаштирилади ва 
умумий реклама майдони­
нинг қирқ фоизидан ошмас­
лиги керак.

Туманимиз ҳудудида 
ўрнатилган баннерларда­
ги рекламаларни ўрганиб 
чиқиш жараёнида бир қа­
тор хато ва камчиликлар 
аниқланди. Бу борада 
тадбиркорларга ҳуқуқий 
тушунтиришлар берилиб, 
камчиликлар бартараф 
этилмоқда. Бундан кўз­
ланган асосий мақсади­
миз реклама фаолиятини 
тартибга солиш, ёлғон ёки 
тақиқланган рекламалар­
нинг олдини олишдир.

Аваз ХОЛМАТОВ,
Зангиота тумани 
Истеъмолчилар 

ҳуқуқларини ҳимоя қилиш 
жамияти раиси.

IS GAZIDAN ZAHARLANMANG
Kuz-qish mavsumi is gazidan zaharlanishlar, buning oqi-

batida hayotdan koz yumish hollari sodir bo`ladigan mavsum. 
Ammo hali qish mavsumi kelmasdan turib Qoraqolpog`istonda 
bir oilaning 3 nafar a`zosi, Jizzaxda yosh kelin-kuyovlarning is 
gazidan zaharlanib vafot etish holati barchani larzaga soldi.

Бугунги кунда ёшлар ва аҳо­
ли учун соғлом турмуш тарзини 
қўллаб-қувватлаш, уларнинг 
бўш вақтини мазмунли ўтказиш­
га йўналтирилган замонавий 
спорт майдончалари ва “Ворка­
ут” майдонлари яратилаётгани 
қувонарли ҳолдир.

Шу жараённинг ёрқин наму­
наси сифатида Зангиота тума­
нида ҳам муҳим ишлар амалга 
оширилди. Хусусан, “Ўратепа” 
маҳалласи аҳолиси ва ёшла­
ри ўзининг фаоллиги, жипсли­
ги ҳамда ташаббусли бюджет 
лойиҳасида ғолиб бўлгани нати­

жасида маҳаллада замо­
навий “Воркаут” майдон­
часи барпо этилди.

Ушбу майдонча на­
фақат ёшлар, балки кат­

талар учун ҳам соғлом турмуш 
тарзини шакллантириш, спорт 
билан шуғулланиш ва бўш вақт­
ни фойдали ўтказиш имконини 
яратади.

Туман ҳокимлиги 
Ахборот хизмати

“Воркаут” майдончаси барпо этилди
Вилоят бўйлаб “Беш ташаббус” олимпиадаларидаги 

ғолибликлар ва ташаббусли бюджет лойиҳаларида эриши-
лаётган натижалар туфайли спорт инфратузилмалари сони 
ортиб бормоқда. Туҳфа

Туманимиз маҳалла-
лари ичида қалбан, жис-
ман бир-бирига яқин икки 
маҳалла бор. Кўпчилик 
бу маҳаллаларнинг аҳо-
лисини адаштириб ҳам 
қўяди. Бу – ҳар бирида 60 
га яқин кўз бўйича ноги-
ронлиги бўлган фуқаро-
лар истиқомат қиладиган 
“Катта чинор” ва “Сорте-
па” маҳаллаларидир. Йил 
бошида 10-сайлов округи 
депутати Гулнора Турсу-
нова билан ўтказилган 
суҳбат жараёнида ана шу 
фуқаролардан мўъжаз 
бўлса ҳам, “брайл” алиф-
босидаги янги адабиёт-
ларни ўзида жамлаган 
кутубхона ташкил эти-
лишини сўраб мурожаат 
тушган эди.

Эълонлар

£албларга нур берар

2025-yil 10-oktyabr / Juma / № 40 (6192)

Mazkur ezgu ta
shabbus yosh avlodda 
kitob o‘qishga bo‘lgan 
qiziqishni oshirish, ular
ning ma’naviy dunyosini 
boyitish hamda fikrlash 
doirasini kengaytirish 
maqsadida amalga 
oshirilmoqda.

F. ABDUVALIYEVA,
tuman MTTB 

uslubchisi

Тошкент вилояти Занги
ота тумани нотариуси Юлда­
шева Зилола Аловутдиновна 
нотариал идорасида мархум 
24.03.2025 йилда вафот этган 
Хайдаров Махмуджон Хаито­
вич номига мерос иши очил­
ганлигини маълум қилади ва 
меросхўрларнинг нотариал 
идорасига мурожаат қилишла­
рини сўраймиз.

Телефон +998933910466.

Тошкент вилояти Истеъмол­
чилар ҳуқуқларини ҳимоя қилиш 
жамиятлари бирлашмасининг 
16.06.2000 йилдаги 40-сонли 
Гувоҳнома ва Устави йўқолган­
лиги маълум қилинади.

KITOB KARVONI – ZANGIOTADA
“Kitob karvoni” aksiyasi doirasida Toshkent 

viloyati Maktabgacha va maktab ta’limi boshqa-
rmasi tomonidan Zangiota tumanidagi umum-

ta’lim maktablari o‘quvchilari uchun 80 turdagi 
jami 3 200 dona badiiy adabiyot va ertak kitoblari 
yetkazib berildi.

Ушбу мурожаат бўйича 
депутат ўз таклифини юқо­
ри турувчи ташкилотларга 
йўллади. Ўзбекистон Рес
публикаси Олий Мажлиси 
Парламент комиссиясининг 
2025 йил 9 июлдаги қарорига 
асосан Зангиота туманидаги 
“Катта чинор” ва “Сортепа” 
маҳаллаларида истиқомат 
қилувчи кўзи ожиз фуқаро­
лар учун маҳалла кутубхона­
си ташкил этиш мақсадида 
грант маблағлари ажратил­
ди. 

Ижтимоий кўмак жамғар­
маси ходимлари ҳамда Тош­
кент вилояти “Novel Writer” 
ижодий маркази раҳбари Ғо­
фур Пўлатовларнинг саъй-
ҳаракатлари натижаси ўла­
роқ 13 ноябрь – Бутунжаҳон 
кўзи ожизлар куни муносаба­

ти билан ҳар икки маҳалла 
биносида ихчам зиё маскан­
лари фойдаланишга топши­
рилди.

“Ўзбекистон-2030” стра­
тегиясида инсонпарвар 
жамият тузишда ногирон­
лиги бўлган шахсларни 
ҳар томонлама, жумладан, 
маънан қўллаб-қувватлаш 
ва мамлакатда маънавий 
барқарорликни таъминлаш 
асосий вазифа сифатида 
белгилаб берилган. Шун­
га кўра амалга оширилган 

бу хайрли тадбир кўплаб 
фуқароларнинг кўнглидаги 
иш бўлди.

Ҳар бир маскан учун 
ажратилган хоналар ме­
бель жиҳозлари, ноотбук, 
кондиционер ва замонавий 
кўринишдаги китоб жавон­
лари билан таъминланди. 25 
номга яқин “брайл” ёзувида­
ги 100 дан ортиқ китоблар, 
2000 дан ортиқ аудиоасар­
лар, Ўзбекистон Ёзувчилар 
уюшмаси томонидан совға 
қилинган 15 миллион сўмлик 

500 дан ортиқ бадиий ада­
биётлар эндиликда маҳалла 
аҳлининг ҳақиқий бойлигига, 
қувончига айланди.

Зиё масканларининг очи­
лиши муносабати билан 
таклиф қилинган аҳоли ва­
киллари юзларидан улар­
нинг жуда мамнунлиги, ҳар 
бирининг қалбига нур кирга­
ни сезилиб турарди. “Брайл” 
ёзувидаги адабиётларни ва­
рақлаб, завқ билан ўқишга 
киришиб кетган китоб шай­
доларини кўриб бизнинг ҳам 
кўнглимиз шод бўлди. 

– Мен ўзим китоб ўқиш­
га жуда қизиқаман, туман 
марказига иш билан бор­
ганимда у ердаги 2-сонли 
кўзи ожизлар кутубхонаси­
дан адабиётлар олиб келар 
эдим, – дейди “Катта чинор” 
маҳалласида истиқомат қи­
лувчи 1-гуруҳ ногирони Фе­
руза Джабборова, – Лекин 
у ердаги барча китобларни 

деярли ўқиб бўлган эдим. 
Ўз маҳалламизда шундай 
кутубхонанинг очилиши, 
яна камига аудиоасарларни 
тинглаш имкони, янги ада­
биётларнинг кўплиги мени 
жуда қувонтирди. Ҳозирдан 
барча китобларни ўқигим 
келяпти.

– Туманимизда ноги­
ронлиги бўлган фуқа­
ролар учун жуда кўплаб 
имкониятлар яратиб 
берилмоқда. Бугун ма­
ҳаллаларда ташкил этил- 
ган мў]жаз кутубхона­
лар ҳам давлатимиз 
томонидан, ҳокимлик 
томонидан берилаёт­
ган эътибор ва ғамхўр­
ликнинг бир кўриниши­
дир. – дейди Зангиота 
тумани кўзи ожизлар 
жамияти раҳбари Йўл­
дошхон Файзиев. – Кўри­
шида нуқсони бўлган 
фуқаролар учун ташкил 
этилган ушбу туҳфадан 
кўнглимиз тоғ бўлди. Бу­
нинг учун барча масъул­
ларга ўз миннатдорчи­
лигимизни билдирамиз.

– Кимгадир ваъда бериб, 
уни бажара олмаслик инсон­
ни жуда қийин аҳволга сола­
ди, лекин кичкина бўлса ҳам 
айтилган ваъдани амалга 
ошганини кўриш, кўпчилик­
нинг қувончига шерик бўлиш 
– бу жуда ҳам тотли туйғу, 
– дейди туман Кенгаши де­
путат Г. Турсунова. Ҳа, бу 
туйғу тадбир иштирокчилари 
барчасининг қалбига кўчди. 
Биз эса қалб кўзи-ла оламни 
идрок этаётганларнинг ҳаёт­
лари янада мазмунли, мўъ­
жазгина кутубхона ҳамиша 
гавжум бўлишини тиладик.

Дилбар ШАРИПОВА.

китоб зиёси

Aksiya



Турмуш чорраҳаларидаНигора онаси билан хорижга 
ишлашга кетганида эндигина мактаб­
ни битирганди. Отасининг вафоти­
дан кейин ота ҳовлисига қайтиб кел­
ган онаси укасининг уйига сиғмади. 

– Рўзғоримиз сизнинг бўйнингиз­
да бўлади, шунга кўнсангиз уйимиз­
дан жой бераман, – деди ука опаси­
га. – Кўриб турибсиз ўзи ногиронман, 
катта рўзғормиз, коммунал тўловлар, 
солиқлар етиб ортиб турибди.

Аёл онаси раҳматлик яшаган бир 
хонали кичкинагина уйга сиғдирма­
ган укасидан хафа бўлди, лекин но­
илож, унинг шартига кўнишга мажбур 
бўлди. Кўчиб келди. Ишга кирди. Ле­
кин унинг топгани катта рўзғорга юқ 
ҳам бўлмасди. Аксига олиб қизига 
ҳам тузукроқ иш топилмади. Охири 
хорижга кетишга мажбур бўлди. 

– Чет элдан яхшигина пул ишлаб 
келасиз, опа, – деди укаси уларни 
кузатаркан. – Топганингизни менга 
юбориб турсангиз, рўзғоримга ҳарна 
бўлади, келгусида ҳовлимдан яхши­
роқ уй ҳам қуриб берарман, қизингиз­
ни узатсангиз, бағримизда яшайве­
расиз.

Хорижда унга кекса бир аёлга қа­
рашликни таклиф қилишди. Кампир­
нинг турмушга чиқиб кетган икки қизи 
бошқа ерда яшашар, ёши 70 дан ош­
ган она шу ҳайҳотдек ҳовлида бир 

ўзи тураркан. “Қизинг ҳам майли шу 
ерда қолсин, уй-жойда яшаш текин, 
еб-ичишларинг бизнинг ҳисобимиз­
дан. Фақат уй ишларини қилиб юрса 
бўлди”, дейишди. Аёлнинг бунга кўн­
масликнинг иложи ҳам йўқ эди. 

Ўз юртида 
ота-онасининг 
иссиқ бағрида 
ёлғиз фарзанд 
бўлгани учун 
совуқ сувга 
қўл урмай воя­

га етган Нигора уй ишларида ғўрлик 
қилди. Уйнинг хўжайинларидан дакки 
эшитиб қолмаслик учун онаси кам­
пир ухлаганида қизига ёрдам берар, 
ҳаттоки тунда ҳам тиним билмасди. 

Ўжар кампирнинг кўнглига қараш, 
ҳашаматли ҳовлидаги уй юмушлари­
ни бажариш тўлачадан келган аёлга 
оғирлик қилар, тобора тинка-мадори 
қуриб борарди. Қизининг кундузла­
ри уй ишларини қўл учида бажариб, 

кейин кўчага чиқиб кетишлари онани 
ташвишлантирар, тергаса, қизи:

– Бу ерда ўтиравериб зерикиб 
кетаяпман, ёш бўлсам, нима тоза ҳа­
водан нафас олишга ҳаққим йўқми, 
ўртоқларимдан ажратиб олиб келган 
бўлсангиз, менинг ҳам ўйнаб-кулгим 
келади, энди бировнинг уйини тоза­
лайман деб ўлиб кетишим керакми, 
– дерди жаҳл билан лўппи гавдасини 
терс буриб. 

Орадан ойлар ўтди. Бир куни 

Нигора онасига дабдурустдан: “Тур­
мушга чиқмоқчиман”, – деди. Она­
сининг оқ-сариқдан келган думалоқ 
юзи гезарди. Қизининг асл ранги қа­
нақалигини упа-элик, ясама киприк, 
лаб бўёқлари яширган юзига боқиб, 
узоқ йиғлади. “Сени шу умидлар би­
лан катта қилганмидим”, – деди. “Сиз 
вооп-ше, аралашманг, энди мен ёш 
бола эмасман” деди-да, қизи шартта 
бурилиб кетди. Ортидан онаизор “қа­
ёққа?” деганича қолаверди. 

Эртасига ўрта бўйли, озғин, ран­
гпар, чўзинчоқ юзли йигит келиб 
ўзини таништирди. Ота-онаси юрти­
далиги, ўзи бу ерга ишлаш учун кел­
ганлиги, уйидагилар ҳам бу тўйга ро­
зилигини айтди. Аёл ноилож қолди. 

Бу хабарни эшитиб аввалига 
тоғасининг жаҳли чиқди. Кейин ни­
манидир режа қилган шекилли рози 
бўлди. Ахир опаси ҳар ойда топгани­
ни тийин-тийинигача юбориб турган 
бўлса. Шу қизни бир амаллаб узатса 
бўлди, кейин опасининг то ўла-ўлгун­
ча топгани уларники бўлади. 

Тўйнинг барча харажатларини 
куёв томон ўз гарданига олди. Ниго­
ра уйдан фақат бир нечта кўйлагию 
аввалдан йиғиб қўйган бир сумка 
парфюмериялар билан чиқиб кетди. 

(Давоми бор.)
Жамила АРСЛОНОВА.

БИЗГА АЛИМЕНТ ЭМАС,

ОТА
КЕРАК

“ЯНГИ ¤ЗБЕКИСТОН –
ЯШИЛ МАКОНДА БИРГА ЯШАЙЛИК!”

Жорий куз мавсумида тума­
нимизда 404 минг 400 туп  ме­
вали, манзарали дарахт кўчат­
лари экиш режалаштирилган 

бўлиб, шу кунгача 14 минг 850 
туп бута, терак ва мевали да­
рахт кўчатлари экилди.

Кўчат экиш ишларида иқти­
содиёт, қурилиш, қишлоқ хўжа
лиги тармоқларидаги ташки­
лот ва корхоналар, тижорат 
банклари жамоалари ҳам му­
носиб тарзда ўз ҳиссаларини 
қўшишмоқда. Айниқса, жой­
ларда маҳаллалар фаоллари 
жамоатчилик асосида оммавий 
ҳашарлар уюштириб, ўз ҳудуд­
ларини кўкаламзорлаштириш 
билан бирга ободонлаштириш 
ишларига ҳам алоҳида эътибор 

қаратишмоқда.
Айни вақтда, айрим 

маҳалла, кўча ва гузарлар­
да бўш турган, дарахт экил­

маган жойлар ҳам кўп. Эндиги 
вазифамиз ушбу жойларни 
боғ-роғларга айлантиришда 
маҳалла аҳлининг ҳамжиҳатли­
гини кучайтириш, ҳудуд обод­
лиги ва аҳоли фаровонлигига 
хизмат қиладиган лойиҳаларни 
кенгайтиришдан иборатдир.

Бу муҳим тадбир тумани­
мизнинг она табиатга меҳрли 
бўлган бирорта фуқаросини 
бефарқ қолдирмаслиги керак. 
Давлатимиз раҳбарининг: “Мен 
ҳурмат қиладиган ва ишона­
диган маҳалла раислари бу 
масалага жонкуяр бўлишлари 
керак. Ҳар бир хонадон йилига 

иккитагина дарахт эксин, ҳар 
бир ташкилот ўнтагина да­
рахт эксин. Ҳамма ўрнак 
бўлиши керак. Бу ма­
салага жамиятда ҳеч 
ким бефарқ бўлмас­
лиги керак. Шундай 
муҳит яратишимиз 
керакки, дарахтга 
бўлган муносабатни 
уйимиздан, оила­
миздан, неварамиз­
дан, фарзандимиз­
дан, жамиятимиздан, 
маҳалламиздан бошла­
сак, ўйлайманки, ютуқ, на­
тижа биз кутгандек бўлади”, 

деган кўрсатмаларига “лаббай” 
деб жавоб берсак, кузги да­

рахт экиш мавсумида фаол 
иштирок этсак, келгуси­
да юртимиз кўркам боғу 
роғларга айланади.

Зеро, туманимизнинг 
бундан-да обод, аҳо­
лимизнинг бундан-да 
бахтли ва фаровон ҳаёт 
кечириши, фарзандлари­

мизнинг порлоқ келажаги 
эса бугун барчамизнинг 

она табиатга бўлган муно­
сабатимизга бевосита боғлиқ­

дир.
Президентимизнинг хайрли 

ва эзгу ташаббусларидан руҳ 
олиб, барчангизни, бутун эл-
юртимизни “Янги Ўзбекистон – 
яшил маконда бирга яшайлик!” 
деган олижаноб ғояни қўл­
лаб-қувватлашга чақирамиз!

Жангали АНУАРОВ,
Экология ва атроф-муҳитни 

муҳофаза қилиш ва иқлим 
ўзгариши бошқармаси 

Зангиота тумани 
инспекцияси бошлиғи.


